
Parthed: Perfformiad Cyngor Gwynedd o ran cyflawni ei wasanaeth gorfodi cyfraith bwyd

Diolch am eich llythyr o’r 5 Mehefin 2018 yn dilyn ein cyfarfod o’r 21 Mai 2018 ynglyn &’r uchod. Roedd y cyfle i
drafod eich pryderon gyda ni ac i gael eich cyngor ar y ffordd ymlaen yn hynod o fuddiol ac rydym yn
gwerthfawrogi eich cefnogaeth gyda hyn.

Pwysleisiaf ein bod fel Cyngor yn cymryd y materion yma o ddifri a gobeithio eich bod yn gallu gweld hynny yn
dilyn ein cyfarfod diweddar, a’r camau rydym eisoes wedi ei rhoi yn eu lle i gyflawni ein cyfrifoldebau statudol fel
Cyngor o safbwynt cyfraith bwyd. Credaf fod y sefylifa rydym ynddi yn adlewyrchiad o’r lleihad yn yr adnoddau
staff sydd wedi bod dros y blynyddoedd, sydd fel y gwyddoch, yn sefyllfa debyg ar draws wasanaethau’r Cyngor.
Nodaf fod y flwyddyn 2017/18 wedi bod yn flwyddyn o ddygymod gyda newid a lleihad mewn adnodd staff yn y
gwasanaeth yma, a bod hyn mae’n debyg yn cael ei adlewyrchu’r ymyriadau hylendid a safonau bwyd sydd wedi
ei cynnal ar gyfer y flwyddyn ddiwethaf.

Rydym yn awyddus iawn i ddangos i chi ein bod yn rhoi mesurau cadarnhaol yn eu lle i fynd i'r afael a’r mater.
Rwyf yn gwybod o’n sgwrs eich bod yn gwerthfawrogi na allwn gyfarch eich pryderon dros nos ac mai yn raddol y
gallwn wneud hynny dros y deunaw mis nesaf. Deallaf o’r ohebiaeth flaenorol gyda chi eich bod wedi cyfeirio at
ymyriadau hylendid bwyd fel y brif flaenoriaeth, ond rydym yn derbyn bod angen i ni hefyd fynd i'r afael a'r
gofynion o ran amlder ymyriadau hylendid bwyd. Byddwn felly yn cynnal asesiad o’r adnoddau y byddwn ei
angen i gwrdd a’r él-groniad o ymyriadau ac i gynnal ymyriadau dyledus yn flynyddol ar gyfer cyflawni’r gofynion
o safbwynt cyfraith bwyd.

Ein bwriad yw cynnwys yr asesiad adnoddau, fel rhan o gynllun busnes blynyddol 2018/19 rydym yn ei gyflwyno i
chi fel rhan o’r trefniadau safonol sydd yn eu lle. Byddwn wrth gwrs yn gwerthfawrogi eich barn ar yr asesiad
drafft, cyn i ni ofyn am gymeradwyaeth yn y dull priodol o fewn y Cyngor, ar gyfer y cynllun busnes. Ein bwriad
yw gyrru cynllun busnes drafft 2018/19 i chi cyn diwedd Mehefin 2018 fydd yn cynnwys yr asesiad o adnoddau.

Cafwyd sgwrs agored yn ein cyfarfod ynglyn a’r adnodd staff oedd posib ei hangen ar gyfer cyrraedd sefylifa lle
gallwn fod yn gweithio tuag at gydymffurfio gyda’r gofynion cyfraith bwyd. Rwyf yn cofio i chi nodi’r angen am
werth £70 mil o adnodd i gwrdd &'r diffyg a fuasai gyfystyr a 2 aelod staff i gynnwys Swyddog lechyd Amgylchedd
a Swyddog Technegol (neu gyfystyr). Mae hyn yn adlewyrchu maint yr adnodd rydym wedi bod yn ei ystyried

sydd ei angen ac i'r perwyl yma rydym erbyn hyn wedi apwyntio Swyddog lechyd yr Amgylchedd (Dros Dro) am
gyfnod o flwyddyn fel man cychwyn. Derbynnir mai cam dros dro yw hyn a chadarnhaf ein bwriad i gyflwyno
adroddiad i Gabinet Cyngor Gwynedd cyn diwedd Gorffennaf 2018, yn gofyn am gefnogaeth i ni allu cyfeirio
cyllideb barhaol o £70 mil ar gyfer Swyddog lechyd yr Amgylchedd a Swyddog Technegol (neu gyfystyr) i'r
Gwasanaeth Gwarchod y Cyhoedd. Nodaf eto y buasai unrhyw apwyntiadau staff newydd angen cyfnod o
gymhwyso a chyfarwyddo ac oherwydd hynny y buasai cyflawni’r gofynion o ran cyfraith bwyd yn broses raddol.

Yn ogystal a’r uchod nodaf isod y camau eraill mae’r gwasanaeth eisoes yn ei gweithredu:

i Mae swyddog oedd yn hyfforddai dros fwyafrif 2017-18 bellach wedi cymhwyso i gynnal archwiliadau risg
uchel. Mae ardaloedd gwaith / llwyth gwaith swyddogion wedi ei newid yn rhannol i adlewyrchu hyn a
rhannu’r gwaith yn fwy hafal.

ii.  Mae trefn cynnal archwiliadau hylendid a safonau ar y cyd yn aeddfedu gyda swyddogion bellach yn
gyffyrddus yn cynnal y ddwy drefn law yn llaw lle bo hynny’'n ymarferol

iii.  Edrych ar anghenion Gwarchod y Cyhoedd o safbwynt y defnydd o system gyfrifiadurol swyddfa gefn,
gyda’r nod o leihau ar yr ymdrech sydd yn gysylitiedig @ gweinyddu a chofnodi archwiliadau / ymyriadau
fel y gall Swyddogion ganolbwyntio mwy ar y gwaith allan yn y maes.

Rydym yn gobeithio y byddwch yn gwerthfawrogi o’r uchod ein bod yn gwneud pob ymdrech posib i ymateb yn
gadarnhaol i‘ch pryderon fel rhan o’'n ymrwymiad i gyfarch yr holl ymyriadau hylendid bwyd a safonau bwyd yn
unol a’r gofynion o ran amlder.

Hoffwn ddiolch i chi am gytuno i godi'r materion cyllidol a drafodwyd yn ein cyfarfod gyda Liywodraeth Cymru ac
am eich cefnogaeth ac edrychwn ymlaen at barhau i gydweithio’'n agos gyda chi. Byddwn yn trefnu i roi
diweddariad i chi yn ystod mis Awst ar ein hymdrechion i geisio sicrhau cyllid parhaol ar gyfer adnodd staff i'r
Gwasanaeth. Cadarnhaf hefyd ein bod erbyn wedi cymeradwyo’r adroddiad LAEMS ar gyfer 2017/18 ac
ymddiheurwn am unrhyw oediad gyda hyn.

Diolch eto am eich cefnogaeth a’ch cydweithrediad.

